EXERCICIOS SOBRE TEXTO A REVISAR   BLOQUE 1

Exercicio de resposta breve, que pode resolverse en dous parágrafos, aínda que non se establece unha extensión determinada. A explicación de ambos os erros debería facerse de maneira clara e razoada, sen utilizala como pretexto para explicar toda a pregunta. A súa redacción debe servir para demostrar que se coñece a información correcta, sen que sexa imprescindible que a redacción figure nunha frase aparte, senón que pode integrarse na propia explicación.
Aclaracións sobre as características dos posibles erros:
 
·      Os erros a identificar serán sempre conceptuais e de contidos esenciais, non sobre cuestións de detalle.

·      Polo mesmo, os erros referidos a acontecementos serán sempre de calado. Por exemplo: non se vai poñer un erro centrado en datas concretas, como  “A Gran Armada foi a principal operación naval do reinado de Filipe II e tivo lugar en 1598”.

·      Si pode poñerse un erro que sexa: “A formación da Gran Armada contra Inglaterra foi consecuencia da política de reputación impulsada polo Conde Duque de Olivares” ou “Un dos principais conflitos aos que debeu facer fronte Filipe II foi a rebelión de Portugal”.

·      O mesmo opera no caso das persoas: Non se vai poñer un erro que sexa “A Grande Armada estivo dirixida polo duque de Medinaceli”, pero si pode figurar: “O conde duque de Olivares tivo gran importancia na definición da política exterior de Filipe II pola súa condición de valido real”.    
 
Aclaracións sobre o formato das respostas:

·      As respostas deben ser redactadas porque non só se valora o contido, senón tamén á calidade da redacción (vid. Aclaración final sobre coherencia, cohesión, corrección gramatical, léxica e ortográfica e a súa presentación).

·      Os erros NON DEBEN SUBLIÑARSE NO TEXTO DO EXAME porque os correctores só reciben o caderniño de respostas.

·      Aínda que os distintos apartados poderían contestarse de maneira conxunta, para evitar confusións no proceso de corrección, ACONSELLAMOS  que a información se redacte en dous parágrafos seguindo o seguinte modelo:

-       Identificación do 1 erro / argumentación / redacción correcta.
-       Identificación do 2 erro / argumentación / redacción correcta.

·      A rectificación do erro debe facerse SEN VOLVER COPIAR TODO O TEXTO SENÓN SÓ A FRASE OU IDEA QUE ESTÁ MAL.

·      O que debe indicarse claramente é o texto alternativo que se propón sinalando, por exemplo:     A redacción correcta desta frase sería “............”.

Pregunta 1. Reflexión crítica de fontes de información (2,5 puntos)
 
	Identificar informacións erróneas
(ata 0,5 puntos)
	Identificación correcta de un erro: ata 0,25
Identificación correcta de dous erros: ata 0,5

	Explicar os erros detectados
(ata 1,5 puntos)
	Explicación correcta de un erro cunha resposta que demostre o coñecemento do tema: ata 0,75
Explicación correcta de dous erros cunha resposta con precisións e aclaracións: ata 1,5

	Rectificación dos erros
(redacción correcta)
(ata 0,5 puntos)
	Redacción correcta de un erro empregando un vocabulario axeitado: ata 0,25
Redacción correcta de dous erros empregando un vocabulario axeitado: ata 0,5




PREGUNTA 1. SOCIEDADES NO TEMPO: REFLEXIÓN CRÍTICA DE FONTES DE INFORMACIÓN. (2,5 puntos) 
Este curso vostede incorpórase á redacción da revista do seu instituto como encargado/a da sección de divulgación histórica, e os/as seus compañeiros/as explícanlle que xa dispoñen dalgún texto elaborado con ChatGPT. Como a súa versión do programa é antiga, pídenlle que se encargue de revisar o seguinte texto sobre a Monarquía dos Reis Católicos, para detectar, explicar e rectificar posibles erros. 

TEXTO PARA REVISAR: 
O reinado dos Reis Católicos constitúe unha etapa de transición entre o mundo baixomedieval e o moderno na que sentan as bases de funcionamento da monarquía hispánica. Os novos monarcas lograron a unidade de España e levaron a cabo un intenso labor de reforma institucional. Entre outras medidas, potenciaron a administración central reorganizando o Consello Real e incrementando o número de membros con formación universitaria —os letrados—, en detrimento da aristocracia. Tamén reforzaron os órganos encargados de impartir a xustiza real —Chancelerías e Audiencias— e xeneralizaron a figura dos corrixidores en Castela, que exercían como representantes dos reis nos principais municipios. Con todo, a reforma máis importante foi a remodelación das Cortes pola súa condición de institución común a todos os reinos peninsulares. 

Responda estes tres apartados: 
1.1. Identifique as informacións erróneas. (0,5 puntos) 
1.2. Explique o erros detectados. (1,5 puntos) 
1.3. Proceda á súa redacción correcta. (0,5 puntos)
EXERCICIOS COMPARACIÓNS BLOQUE 2

Aclaracións sobre as posibles comparacións:


Nesta pregunta exporanse dúas comparacións referidas aos temas do bloque 2, os centrados nos aspectos políticos dos séculos XIX e XX (unha opción para cada século).

As comparacións serán básicas — nin complexas nin rebuscadas—, semellantes ás que adoitan exporse habitualmente no momento de explicar os temas. Tratarase, por tanto, de comparacións que distingan entre varias etapas, ideoloxías políticas, situacións, etc. 

Comparación entre diversos períodos históricos: poderán compararse períodos consecutivos, pero non van facerse comparacións entre períodos moi diferentes, por exemplo, nunca sería obxecto de comparación o reinado de Fernando VII e o Sexenio Democrático.

A resposta está pensada para a súa resolución nunha cara de folio como máximo, aínda que non se establece unha extensión fixa. 

Dado que non en todos os temas é fácil unha formulación deste tipo, os contidos deste bloque tamén son obxecto de avaliación na pregunta 3.

Respondendo a preguntas concretas do profesorado aclárase tamén que non haberá comparacións entre Constitucións nin se preguntarán as etapas do reinado de Sabela II.

Pregunta 2. Análise comparativa (2,5 puntos)
 
	Moi deficiente
(0)
	Resposta en branco o sen relación coa materia da pregunta

	Deficiente
(entre 0,1 e 0,5)
	Resposta confusa, que revela a incomprensión da pregunta
Texto no que abundan as imprecisións, palabras inexistentes, frases incoherentes ou mal articuladas.

	Insuficiente
(entre 0,6 e 1,24)
	Resposta incompleta, que revela a falla de coñecementos
Redacción moi simple

	Aprobado
(entre 1,25 e 1,74)
	Resposta na que se indican as semellanzas e diferenzas básicas entre as temáticas propostas.
Texto formalmente correcto, pero expresión demasiado simple

	Notable
(entre 1,75 e 2,24)
	Resposta na que se indican as semellanzas e diferenzas básicas e se explica con certa profundidade polo menos UNHA delas. 
Redacción correcta

	Sobresaliente
(entre 2,25 e 2,50)
	Resposta que ademais de indicar as semellanzas e diferenzas básicas, explica con certa profundidade polo menos DÚAS delas.
Redacción correcta, argumentación coherente e vocabulario axeitado



PREGUNTA 2. O CAMIÑO CARA Á CONTEMPORANEIDADE. DAS REVOLUCIÓNS LIBERAIS AO TARDOFRANQUISMO. ANÁLISE COMPARATIVA. (2,5 puntos) 

Vostede comeza a traballar nunha radio local que ten previsto realizar unha serie de podcasts sobre a Historia de España. A directora do programa explícalle que a súa intención é ofrecer aos seus oíntes contidos que vaian máis aló dos enfoques tradicionais para presentar os temas desde perspectivas máis razoadas e comparativas. A xefa de redacción encárgalle que presente unha análise comparativa a modo de exemplo para futuros guións. 
Responda un destes dous apartados: 

2.1. Compare as principais disposicións da Constitución de Cádiz co sistema político propio da monarquía absoluta. (2,5 puntos). 
2.2. Compare as características do bienio reformista coas do bienio conservador da II República. (2,5 puntos). 


















EXERCICIOS SOBRE COMENTARIO TEXTO/GRÁFICA BLOQUE 2

Preguntas 3/4. Comentario de texto histórico (2,5 puntos)

A pregunta 3 avaliará contidos do bloque 2, “O camiño cara a contemporaneidade”, mentres que a pregunta 4 referirase a contidos dos bloques 3, “O modelo de desenvolvemento económico español” e 4, ”Retos do mundo actual”. 
O tipo de documentos a comentar será diferente en cada unha das dúas preguntas e sempre haberá posibilidade de elección entre o século XIX e os séculos XX-XXI (por exemplo, se na pregunta 3 os documentos son textos, na pregunta 4 proporanse documentos non textuais).
 
	Identificación do tema
(entre 0 e 0,5)
	-Distinción xenérica do asunto tratado no texto: ata 0,25.
-Indicación precisa do asunto tratado no texto: ata 0,5

	Contextualización do documento
(entre 0 e 0,5)
	-Situar na súa etapa histórica: ata 0,2
-Etapa histórica+cronoloxía precisa: ata 0,3
-Etapa histórica+cronoloxía precisa+ autoría ou intencionalidade (segundo o caso): ata 0,5

	Comentario do proceso histórico // tema
(entre 0 e 1,5 puntos)
	-Resposta básica: ata 0,5
-Resposta que demostra o coñecemento do tema: ata 1
-Resposta con precisións e aclaracións: ata 1,5


 
Aclaracións sobre os comentarios:

·      Non hai que clasificar o documento.
·      Non hai que identificar o documento, senón o tema.
·      As respostas deben centrarse no asunto concreto tratado no texto.
 
 
Aclaración final:
O acordo da CRUE sobre os criterios de avaliación das probas sinala que a cualificación outorgada debe valorar a coherencia, cohesión, corrección gramatical, léxica e ortográfica así como a súa presentación. No caso da nosa materia, sinala que a ponderación será do 10% da cualificación total outorgada ao exame.








PREGUNTA 3. O CAMIÑO CARA Á CONTEMPORANEIDADE. DAS REVOLUCIÓNS LIBERAIS AO TARDOFRANQUISMO. COMENTARIO DE TEXTO HISTÓRICO. (2,5 puntos) 

Atendendo aos seguintes criterios: 
- Identificación do tema. (0,5 puntos) 
- Contextualización do documento. (0,5 puntos) 
- Comentario do proceso histórico/tema que se reflicte no documento. (1,5 puntos):
Responda un destes dous apartados: 

3.1. Doc.1. Proclama da Xunta provisional de goberno de Madrid (29 de setembro de 1868): “MADRILEÑOS: Constituída no nome do pobo a Xunta provisional de Goberno, o seu primeiro deber é dirixirvos a palabra. A dinastía dos Borbóns rematou (…) O Exército e a Mariña, con abnegación sublime pensaron antes na Patria que en ningunha familia. Desde Cádiz a Santoña resoou o berro de Liberdade, e unhas Cortes Constituíntes elixidas por sufraxio universal decidirán sobre os destinos da Patria. Hoxe, reunidos ante a gravidade solemne das circunstancias, un considerable número de cidadáns constituíu unha Xunta provisional; en tanto que mañá, o pobo todo de Madrid, reunido por barrios e por distritos, formulará a súa vontade soberana”. (2,5 puntos) 
3.2. Doc.2. O diario ABC de Sevilla recolle nun suplemento especial as declaracións do xeneral Queipo de Llano o 22 de xullo de 1936: “GUERRA A MORTE ENTRE A RUSIA ROXA E A ESPAÑA SAGRADA […] pola intromisión de poderes estranxeiros, que polo órgano conglomerado marxista desvirtuou o carácter da República española […] Había que salvar España da lepra moscovita e para iso emprendemos esta operación de urxencia. A historia hanos de xulgar”. (2,5 puntos).











EXERCICIOS SOBRE COMENTARIO TEXTO/GRÁFICA BLOQUES 3-4 

Preguntas 3/4. Comentario de táboas de datos, imaxes, gráficos ou mapas (2,5 puntos)
 
	Análise dos datos
(entre 0 e 1)
	-Identificación do período cronolóxico, ámbito xeográfico e  idea principal que reflicte o documento: ata 0,25
-Identificación da idea principal + análise dos períodos/asuntos que se poden distinguir, así como a relación entre eles e, de ser o caso, a evolución dos datos: ata 0, 5
-Identificación da idea principal + exame dos distintos apartados + valoración dos datos: ata 1

	Explicación do contido
(entre 0 e 1,5)
	-Indicar e explicar de forma xenérica o contexto histórico do documento obxecto de comentario: ata 0,5 puntos
-Afondar na explicación do tema (comentario das causas, obxectivos, posibles dificultades, acontecementos históricos directamente relacionados co mesmo, consecuencias...): ata 1 punto.


PREGUNTA 4. O MODELO DE DESENVOLVEMENTO ECONÓMICO ESPAÑOL. RETOS DO MUNDO ACTUAL. COMENTARIO DE TÁBOAS DE DATOS. (2,5 puntos) 
Atendendo aos seguintes criterios: 
- Análise dos datos da táboa. (1 punto) 
- Explicación do contido. (1,5 puntos) 
Responda un destes dous apartados: 4.1. Distribución rexional da produción siderúrxica española: medias anuais en miles de toneladas. (2,5 puntos)
[image: ]

Periodo | Producién | Andalucia | Biscaia | Asturias
18611865 | 45,65 1465 | 11,73 | 1317
18711875 | 45,53 246 | 872 | 24,90
18811885 | 131559 289 | 7671 | 40,08
18961900 | 289,24 227,69 | 102,81

4.2. Producion de electrodomésticos en Espa

iles de unidades. (2,5 puntos)

Anos. Frigorificos Lavadoras Televisores
1960 287 773 2451 394
1965 3718 3204 4463 5547

1970 10093 5546 4325 6179





